
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 18 DE MAIO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE INFRAESTRUTURAS E VIVENDA

= Decreto polo que se aproba o cambio de titularidade da estrada municipal O
Mesén Novo-Chao de Vaga (018-001) a prol da Deputacién Provincial de Lugo e
o cambio de titularidade a prol do Concello da Fonsagrada das estradas de
titularidade provincial LU-P-1905 e LU-P-1902.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se autoriza a sinatura dun convenio de colaboracién entre a
Vicepresidencia e Conselleria de Presidencia, Administracidons Publicas e Xustiza
e as tres universidades galegas da Corufia, Santiago de Compostela e Vigo para
o proxecto de fortalecemento da Rede galega de cooperacién universitaria para o
desenvolvemento (RGCUD) 2018-2019, por un importe total de cento sete mil
cincocentos setenta e sete euros (107.577 €).

CONSELLERIA DE INFRAESTRUTURAS E VIVENDA

= Acordo polo que se autoriza a sinatura do convenio de colaboracién entre o
Instituto Galego da Vivenda e Solo e o Instituto Tecnoléxico de Galicia para a
revision e a actualizacién da base de datos da construcién en Galicia no periodo
2018-2021, por importe de trescentos dezaseis mil euros (316.000 €).

CONSELLERIA DE ECONOMIA, EMPREGO E INDUSTRIA

= Acordo polo que se determina o importe global dos contratos reservados a
centros especiais de emprego (CEE) e empresas de insercién laboral (EIL) para o
ano 2018 e se da conta do seguimento da reserva destes contratos na
anualidade 2017.

CONSELLERIA DE CULTURA, EDUCACION E ORDENACION UNIVERSITARIA

= Acordo polo que se autoriza a sinatura dun convenio de colaboracién entre a
Conselleria de Cultura, Educacién e Ordenaciéon Universitaria e a Universidade da
Coruna (UDC) para o desenvolvemento de acciéns novas de |+D+i, por un
importe dun millén setecentos nove mil euros (1.709.000 €).

CONSELLERIA DE SANIDADE

= Acordo polo que se autoriza a aceptacion da cesiéon dunha parcela de 2060 m?,
feita a titulo gratuito polo Concello do Savifao a favor do Servizo Galego de
Saude, con destino & construcién dun novo centro de saude.

CONSELLERIA DO MEDIO RURAL

= Acordo polo que se autoriza & Conselleria do Medio Rural a concesién de
subvencidéns aos consellos reguladores das denominaciéns de calidade para
financiar os seus gastos de funcionamento, por un importe total de catrocentos
oitenta mil euros (480.000 €).

= Acordo polo que se autoriza a sinatura das addendas aos convenios de
colaboraciéon entre a Conselleria do Medio Rural e varias entidades locais para a
participacién na prevencion e defensa contra os incendios forestais durante os
anos 2016, 2017 e 2018, cofinanciados parcialmente co Fondo Europeo
Agricola de Desenvolvemento Rural (FEADER) no marco do PDR de Galicia
2014-2020, por importe de catrocentos dezasete mil douscentos oitenta e un
euros con vinte e oito céntimos (417.281,28 €).

CONSELLERIA DO MAR

Acordo polo que se autoriza o compromiso de gasto plurianual derivado da Orde
pola que se aproban as bases que rexeran a convocatoria de bolsas para
formacién de persoal en temas de investigacion marina e se procede a suUa
convocatoria para o ano 2018, por un importe de cento sesenta e tres mil
douscentos euros (163.200 £).

INFORMES

CONSELLERIA DE ECONOMIA, EMPREGO E INDUSTRIA

Informe sobre a Orde pola que se establecen as bases reguladoras do programa
de axudas para implantar a responsabilidade social empresarial (RSE), a
igualdade laboral e a conciliaciéon laboral e persoal, ano 2018.

Informe sobre a Resolucién da orde pola que se establecen as bases que regulan
as axudas e subvencidons para o fomento do emprego no medio rural (APROL
Rural) para o ano 2018.

CONSELLERIA DE POLITICA SOCIAL

Informe das medidas que se adoptardn para mellorar o procedemento de
valoracién da discapacidade.

O CONSELLO DA XUNTA AUTORIZA A DEPUTACION PROVINCIAL DE LUGO E
AO CONCELLO DA FONSAGRADA O INTERCAMBIO DA TITULARIDADE DE
VARIAS ESTRADAS

» A Deputacion transfire as estradas LU-P-1905 e LU-P-1902 a prol da Fonsagrada, e
a estrada municipal Meson Novo-Chao de Vaga pasa a ser titularidade do
organismo provincial

» O cambio de titularidade tramitase conforme a Lei 8/2013, do 28 de xurio de
estradas de Galicia, que establece a sua aprobacion mediante decreto da Xunta por
proposta da Conselleria de Infraestruturas e Vivenda, logo de informe favorable dos
organismos implicados

» Coa transferencia, a Deputacion provincial e o Concello serdn os responsable
destas vias e vias e asumen a responsabilidade da sua conservacion e mantemento

O Consello da Xunta aprobou hoxe a autorizacién & Deputacién Provincial de Lugo e ao
Concello da Fonsagrada do intercambio da titularidade de varias estradas, segundo
solicitaron ambas as administracions.

Co obxectivo de racionalizar a xestién da rede de estradas, o Concello da Fonsagrada
solicitou o cambio de titularidade da estrada municipal O Mesén Novo-Chao de Vaga a
prol da Deputacién de Lugo, por considerar que é de maior transito e, por tanto, ten
maiores necesidades de conservacién. E, ao tempo, solicitou a Deputacién luguesa a
transferencia ao Concello das estradas de titularidade provincial LU-P-1905 e LU-P-
1902.

O Concello da Fonsagrada e a Deputacién Provincial de Lugo acordaron impulsar asi o
expediente de transferencia destas estradas. A Deputaciéon emitiu un informe favorable
sobre os cambios de titularidade e solicitoulle & Conselleria de Infraestrutura e
Vivendas a transferencia da estrada municipal O Mesén Novo-Chao de Vega, que
discorre por terreos dedicados & explotacion gandeira, asi como o cambio de
titularidade a prol do Concello da Fonsagrada das citadas vias provinciais.

A transferencia destas vias a prol do Concello da Fonsagrada e da Deputaciéon
Provincial de Lugo tramitase de acordo co previsto na Lei 8/2013, do 28 de xuno, de
estradas de Galicia, que establece a slia aprobacion mediante decreto da Xunta, por
proposta da conselleria competente en materia de estradas e logo do acordo entre as
administraciéns implicadas.

Co cambio de titularidade, o Concello da Fonsagrada e a Deputaciéon Provincial de Lugo
terdn a competencia para actuar na sldas respectivas vias e asumen a responsabilidade
da sua conservacién e mantemento.

O cambio de titularidade destas estradas formalizarase mediante a sinatura da acta de
entrega, no prazo dos dous meses seguintes a publicacién no Diario Oficial de Galicia.

A XUNTA COLABORA COAS TRES UNIVERSIDADES GALEGAS PARA FORTALECER A
REDE UNIVERSITARIA DE COOPERACION PARA O DESENVOLVEMENTO

» O Goberno galego achegard mdis de 82.000 euros para mellorar a colaboracion
das universidades galegas como axentes de cooperacion ao desenvolvemento

» O IV Plan director da cooperacion galega avoga polo fortalecemento da
capacidade institucional dos actores e axentes galegos de cooperacion

O Consello da Xunta autorizou hoxe un convenio entre a Vicepresidencia e as tres
universidades galegas (USC, UDC e UVigo), para levar a cabo o proxecto de
fortalecemento da Rede galega de cooperaciéon universitaria para o desenvolvemento
(RGCUD), que contara cun orzamento de 107.577 euros. Este acordo da cumprimento
aos compromisos establecidos no |V Plan director 2018-2021, actualmente en
tramitaciéon parlamentaria, e no Plan anual da cooperacién galega para o
desenvolvemento 2018 que inclie tamén esta colaboracioén.

O proxecto terda como obxectivo mellorar a posicidon do Sistema universitario de Galicia
(SUG) como axente de cooperaciéon ao desenvolvemento a través do fortalecemento
das capacidades da comunidade universitaria galega para pér en marcha actuaciéns en
materia de cooperacidon universitaria ao desenvolvemento e educacién para o
desenvolvemento. E liderar a aprobacién dunha estratexia comun para a
implementaciéon da Axenda 2030 nas tres universidades galegas

Desde o ano 2014, a Direcciéon Xeral de Relacidons Exteriores e coa UE vén apoiando o
esforzo das tres universidades galegas na creacién, consolidacion e fortalecemento
dunha Rede galega de cooperacion universitaria ao desenvolvemento, o que ten
permitido o fortalecemento das capacidades das universidades galegas como axente de
cooperaciéon, o establecemento dun plan de formacién continuo do seu persoal nesta
materia, e a identificaciéon de proxectos, colaboraciéns e iniciativas de cooperacidon
para o desenvolvemento nas cales participan as universidades galegas, entre outros.

O custo total do proxecto estimase en 107.577 euros, dos cales a Xunta achegara a
cantidade de 82.577 euros repartidos en duas anualidades: 42.570 euros no presente
ano e 40.007 euros o ano que vén. As universidades achegardan o 23 por cento
restante para cubrir o custo total do proxecto, o que supén a cifra de 25.000 euros.

A cooperacidn galega recolle como obxectivo o fortalecemento da capacidade
institucional dos actores e axentes galegos de cooperacién para un maior alcance das
sllas actuaciéons, para o cal apoia a sua formacién, capacitacién e fortalecemento.
Entre os axentes galegos de cooperacién, as universidades tenen un papel destacado e
gue se estd a potenciar nos ultimos anos.

Doutro lado, o Plan anual 2018 sinala a necesidade de seguir afondando na
colaboracién coas universidades galegas nos eidos da investigacién, formacién,
sensibilizacién en materia de cooperacién para o desenvolvemento, e na aplicacién da
Axenda 2030, para o cal se considera a importancia de continuar co apoio 4 RGCUD e
de convertela nun factor clave para situar o SUG como actor relevante de cooperacion.

A XUNTA APROBA A ACTUALIZACION DA BASE DE DATOS DA
CONSTRUCION DE GALICIA E IMPULSA MEDIDAS DE PROTECCION FRONTE
AO RADON EN EDIFICIOS DE USO RESIDENCIAL XA EXISTENTES

» Trdtase dunha eficaz ferramenta de traballo destinada aos axentes vinculados ao
sector, que conta cun orzamento total 360.000 euros para o0 Sseu
desenvolvemento

= Utilizase para a elaboracion de presupostos de obra e como elemento de
consulta, e é referencia nos proxectos e céalculos de orzamentos das linas de
axudas d vivenda da Xunta

» A sinatura do convenio permite revisar e actualizar anualmente os prezos da

man de obra e os produtos

A base de datos é de titularidade conxunta da Conselleria de Infraestruturas e

Vivenda e do Instituto Tecnoloxico de Galicia

O Consello da Xunta autorizou hoxe a sinatura do convenio entre a Conselleria de
Infraestruturas e Vivenda e o Instituto Tecnoldxico de Galicia para a revision e
actualizaciéon da Base de datos da construcion de Galicia e para impulsar medidas de
proteccién fronte ao radon en edificios de uso residencial xa existentes.

Coa aprobaciéon deste convenio a Xunta realizard estudos, informes técnicos e guias en
colaboracién cos seus técnicos, e estd previsto que o primeiro destes traballos sexa a
confeccién dunha guia de soluciéns construtivas para a protecciéon fronte ao radon en
edificios xa existentes de uso residencial. Posteriormente deberan incorporar & base de
datos as unidades de obra e materias que se definan na dita guia.

A Base de datos é unha eficaz ferramenta de traballo para o sector da construciéon na
Comunidade Auténoma e o propio Goberno galego, que conta cun orzamento total
360.000 euros para o seu desenvolvemento ata 2021.

A base de datos estad destinada aos axentes vinculados ao sector da construcién para
a elaboracién de presupostos de obra e como elemento de consulta, esta Base de
datos serve tamén como referencia & Conselleria de Infraestruturas e Vivenda, tanto na
redaccion de proxectos propios como no calculo de orzamentos relacionados coas
diferentes linas de axudas & vivenda.

Contén os prezos basicos de maquinaria, man de obra, produtos e materiais
empregados na construciéon e unha parte importante das unidades de obra empregadas
en edificacion, urbanizacién (obra civil, restauracién, mantemento e seguridade) e
saude laboral. Ao tempo, inclie pregos de condicidns, graficos e textos que poden ser
empregados ao desenvolver un proxecto.

A sinatura deste convenio permite a revision da base de datos, polo que se revisaradn e
se actualizaran os prezos contidos nela, de acordo coa normativa técnica en vigor e a
que se poida aprobar no periodo de vixencia do convenio. Tamén se actualizardn
anualmente os prezos da man de obra e, gradualmente ao longo do periodo de vixencia
do convenio e os prezos de produtos, e daraselles prioridade aos que tefien mais peso
no conxunto dun orzamento de construcion.

Esta Base de Datos da Construcion de Galicia é de titularidade conxunta da Conselleria
de Infraestruturas e Vivenda e o Instituto Tecnoldxico de Galicia, e colaboran tamén na
suUa elaboracién a Escola de Arquitectura da Universidade da Coruna.

Desde 1993, a Conselleria de Infraestruturas e Vivenda e o Instituto Tecnoldxico de
Galicia colaboran na elaboracion e actualizacién da Base de datos da construcion.

A base de datos esta disponible no portal web www.presupuesta.com, no cal se
poden consultar, ademais, outras bases de prezos.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela WX *** DESENVOLVEMENTO REXIONAL
Tel.: 981 541 238/42/51 - Fax: 981 541 252/41 - * "Unha maneira de facer Europa”
Correo-e: comunicacion@xunta.gal e Lo FONDO SOCIAL EUROPEO

"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

A XUNTA RESERVA PARA OS CENTROS ESPECIAIS DE EMPREGO E AS
EMPRESAS DE INSERCION LABORAL UN 3% DE CONTRATOS PUBLICOS

» A Lei de racionalizacion do sector publico autondomico regula desde 2015 esta
iniciativa co obxectivo de fomentar e impulsar o emprego entre as persoas con
capacidades diferentes e en risco de exclusion

» A Administracion autonomica adxudicou nos ultimos tres anos contratos publicos
por valor de mdis de 14ME a este tipo de entidades que xeran emprego e
contribden d insercion sociolaboral dos colectivos con dificultades para atopar un
traballo

» O Goberno galego, a través da Axenda 20, impulsa o emprego inclusivo e promove
a integracion laboral das persoas madis vulnerables cun orzamento que supera este
ano os 13ME

A Xunta aprobou a contia dos contratos publicos que reservard para os centros
especiais de emprego e as empresas de insercidon laboral, que para 2018 serd como
minimo do 3% sobre os contratos marcados na Lei de racionalizacién do sector publico
autonémico. O obxectivo da actuacién, que estd regulada desde 2015 a través desta
normativa, ten como obxectivo fomentar e impulsar o acceso ao traballo entre as
persoas con capacidades diferentes e en risco de exclusién social.

A normativa recolle que os 6rganos de contrataciéon da Xunta e os demais entes do
sector publico dependentes dela deberan reservar a participacion en determinados
procedementos de adxudicacidon de contratos aos centros especiais de emprego e as
empresas de insercion laboral, sempre que as prestacions do contrato estean
comprendidas dentro dos fins, obxecto ou dmbito de actividade previstos nos seus
estatutos ou regras fundacionais. Deste xeito, a Administraciéon autonémica adxudicou
desde 2015 contratos publicos a estas entidades por valor de mais de 14 milléns de
euros, e o ano pasado creceu o importe final -que acada os 6 milléns de euros- un
29% con respecto a 2016.

Os centros especiais de emprego e as empresas de insercion laboral son entidades que
cumpren unha dobre funcién: xerar emprego e contribuir @ insercién sociolaboral dos
colectivos con maiores dificultades, como son as persoas con discapacidade e os

colectivos en situacidon ou en risco de exclusién social.

Os centros especiais de emprego tefien por finalidade a integracién do maior numero
de persoas con discapacidade e crean emprego adaptado aos condicionamentos e as
capacidades dos seus traballadores. Estes centros son férmulas empresariais de
emprego protexido que constitien unha primeira aproximaciéon ao mercado laboral para
moitas persoas con capacidades diferentes e, nalgins casos, como os das persoas que

sofren unha discapacidade mais severa, son a suUa principal posibilidade de
incorporacion a el.

O cadro de persoal dos centros especiais de emprego debe estar constituido polo maior
nimero de persoas traballadoras con discapacidade e, en todo caso, polo menos, por
un 70%. Na actualidade, a Comunidade conta con 107 centros especiais de emprego
gue empregan a 2242 persoas con discapacidade.

As empresas de insercién laboral, pola sta banda, tefnen por obxectivo loitar contra as
situacidns de exclusidn social, e a sua finalidade prioritaria é a incorporacién ao
mercado laboral das persoas en risco ou en situacién de exclusién social,
proporcionandolles un traballo remunerado e a formacién e o acompanamento
necesarios para mellorar as stdas condiciéns de empregabilidade e para facilitarlles o
acceso ao mercado laboral ordinario.

Prioridade nas politicas de emprego

A Xunta, a través da Axenda 20, esta impulsando o emprego inclusivo e fomentando a
integracion laboral das persoas con mais dificultades para atopar un traballo. De feito,
as persoas con discapacidade ou en risco de exclusién social son colectivos prioritarios
nas politicas activas de emprego que contan cun 25% mais de axuda nos programas
para impulsar a contratacion.

A aposta do Goberno galego neste ambito reflictese tamén noutras actuaciéns, como
son os plans de axudas aos cales destina este ano 13 milléns de euros, un orzamento
que se encadra no investimento destinado &4 economia social. Entre estas iniciativas
destacan os apoios dirixidos & integraciéon das persoas con discapacidade na empresa
ordinaria, os incentivos aos centros especiais de emprego e as axudas para promover a
insercién sociolaboral das persoas en situaciéon ou en risco de exclusioén.

EDUCACION DESTINA 1,7 MILLONS DE EUROS AO DESENVOLVEMENTO DA
|+D+1 NA UNIVERSIDADE DA CORUNA

= Asinarase un convenio de colaboracion para realizar, entre outras, actuacions no
marcos dos campus de especializacion Industrial, Innova e Sustentabilidade

O Consello da Xunta deu hoxe luz verde a sinatura dun convenio de colaboracién entre
a Conselleria de Cultura, Educacién e Ordenacién Universitaria e a Universidade da
Coruna (UDC) para o desenvolvemento de acciéons novas de |+ D +i, por un importe de
1.709.000 euros.

O obxecto deste convenio é establecer as condiciéns para o desenvolvemento de
novas accidns estratéxicas neste eido co fin de estruturar e potenciar a actividade
investigadora da propia UDC. En concreto, as actuaciéns centraranse arredor dos
campus de especializacion Industrial de Ferrol, Innova e Sustentabilidade, ademais de
en investimentos materiais e inmateriais en centros de investigacion, entre outros.

Deste xeito o departamento educativo da Xunta de Galicia continlda fortalecendo a
estratexia de especializacion de campus, ademais de ofrecer apoio ao
desenvolvemento da investigacidn universitaria, en consonancia coa aposta polo
crecemento intelixente que fai o Plan estratéxico de Galicia 2015-2020.

Campus Industrial

No referido ao Campus Industrial de Ferrol, as actuaciéns céntranse en dar
continuidade & sua Oficina, o que permitira afondar na relacién do campus con todos
os axentes interesados na actividade investigadora e de transferencia que se vai
desenvolver, a través da contratacién de persoal e equipamentos e da asistencia
técnica para a planificaciéon da Agrupacién Estratéxica do Campus Industrial de Ferrol.

Asi mesmo, desenvolveranse acciéns de comercializacion, difusién, apoio &
coordinacién e apoio no desefio e estratexia de difusion do Campus, co fin de dar a
conecer a oferta académica que leva asociada . Ademais, potenciarase a

internacionalizacién, posicionando a oferta académica no exterior, o que vai permitir
afianzar e incrementar as relacibns en materia de docencia, investigacion e
transferencia do campus, favorecendo a presenza de estudantes estranxeiros e de
iniciativas de colaboraciéon en docencia e investigacion con instituciéns estranxeiras.

A maiores, realizarase un acondicionamento das infraestruturas, equipamento basico e
recursos docentes para adaptalos as novas necesidades docentes, co fin de acadar
unha docencia moito mais interactiva, cunha visidén practica e con novos medios
tecnoléxicos que estimule a aprendizaxe grupal e a iniciativa emprendedora do
estudantado.

Campus Innova e Sustentabilidade

No que atinxe aos Campus Innova e Campus Sustentabilidade, o convenio recolle
actuaciéns para impulsar a sia posta en marcha e para presentarlle 4 sociedade estas
ddas acciéns de especializacion que se verfien a sumar ao Campus Industrial do
Campus de Ferrol.

O principal obxectivo do Campus Innova é consolidarse en areas de cohecemento
vinculadas & innovacidn nas tecnoloxias da informacién e comunicacién, & innovacién
aplicada & edificacion e enxenaria civil e as TIC aplicadas as humanidades e aos
contidos dixitais. No caso do Sustentabilidade, o obxectivo é consolidarse en areas de
conecemento vinculadas ao urbanismo e & paisaxe, & sustentabilidade ambiental, social
e econdmica e a vida saudable.

Asi, entre as acciéns subvencionables ao abeiro do convenio estdn os materiais
divulgativos e promocionais, asi como o servizo de oficina técnica, que permitira
realizar a coordinacién de todas as actividades.

Neste mesmo marco, prevense accidons de internacionalizacién centradas en implantar
programas académicos bilinglies, o desenvolvemento de mais doutorados europeos ou
a participaciéon en convocatorias de proxectos de investigacidn europeos ou programas
especificos no eido das TIC.

Investimento material e inmaterial

No terceira lina de actuaciéon, a centrada en investimentos materiais e inmateriais,
recollense as accions dirixidas a mellora de unidades e centros de investigacion,
renovacion tecnoléxica e promocion da investigacidon e transferencia; a implantacion
continua de medidas singulares para a potenciaciéon da investigacion e da
transferencia, as politicas de aforro enerxético, e as reformas que permitan a

sustentabilidade dos edificios universitarios.

Entre outros centros, beneficiaranse deste convenio a Escola Internacional de
Doutoramento (EID), o Servizo de Apoio & Investigacion (Edificio LERD), o Edificio de
Servizos Centrais de Investigacion (ESCI), as facultades de Socioloxia e Arquitectura, o
Centro de Investigacion de Tecnoloxias da Informaciéon e Comunicaciéon (CITIC) ou o
Centro de Investigaciéons Cientificas Avanzadas (CICA).

O CONSELLO DA XUNTA AUTORIZA A ACEPTACION DA CESION DUNHA
PARCELA NO SAVINAO PARA CONSTRUIR O CENTRO DE SAUDE

* Ao longo desta lexislatura, mdis de 300.000 galegos e galegas van cambiar o
seu centro de saude actual por un novo ou renovado

» O novo centro de saude do Savifiao prestard servizos a méis de 2.800 vecinos e
vecinas

O Consello da Xunta autorizou esta mana a aceptacién da cesidon dunha parcela de
2060 m?, feita polo Concello do Savifiao a favor do Servizo Galego de Saude, con
destino & construciéon dun novo centro de saude. O novo centro de saude prestara
servizos a mais de 2800 vecifios e vecinas.

A mellora e modernizaciéon das infraestruturas en atencién primaria é unha prioridade
para a Xunta de Galicia. O Servizo Galego de Saude estd a traballar para pofer a
disposicion da cidadania galega infraestruturas modernas, con capacidade de
resolucion de alto nivel de calidade e no lugar mais préximo ao paciente como € a
atencién primaria.

Ao longo desta lexislatura, mais de 300.000 galegos e galegas van cambiar o seu
centro de saude actual por un novo ou renovado, pois o Executivo que dirixe Alberto
Nudnez Feijéo estad a traballar en 20 novas infraestruturas. Nesta ambiciosa renovacién,
a Xunta de Galicia vai investir preto de 56 milléns de euros ata o ano 2020.

Mellora da cobertura asistencial

A parcela é propiedade do Concello do Savifiao por titulo de segregacién. Estrema ao
norte coa rua Mercado, ao oeste coa rua Valle Inclan, e ao sur e leste co resto do
predio orixinario.

O Servizo Galego de Saude e o Concello do Savifao estan interesados en dotar o
concello dun novo centro de saude coa finalidade de mellorar a cobertura asistencial da
poboacién de referencia.

A cesidn do terreo en cuestion, tal e como se especifica no acordo en sesién plenaria,
é a titulo gratuito, polo que non é susceptible de producir unha obriga de contido
econémico, posto que esta obriga xurdirA no momento en que o Servizo Galego de

Salde tramite os expedientes de redaccién do proxecto e contrataciéon de obras.

A XUNTA MANTEN O SEU COMPROMISO COS CONSELLOS REGULADORES E
ACHEGA PRETO DE b500.000 EUROS PARA OS SEUS GASTOS DE
FUNCIONAMENTO

= O Consello do Goberno galego aprobou hoxe a reparticion de axudas para 24
entidades que xestionan as indicacions xeogrdficas e denominacions de orixe
protexidas da nosa comunidade

O Goberno galego autorizou as axudas para gastos de funcionamento dos consellos
reguladores (CCRR) que cada ano achega a Conselleria do Medio Rural para contribuir
ao seu traballo diario. Neste exercicio mantense o orzamento de 480.000 euros que se
distribuira entre 24 entidades segundo criterios obxectivos de reparticion.

En concreto, tivose en conta, como todos os anos, aspectos relacionados coa
dispersion da area xeografica da denominacién, o peso dos ingresos propios respecto
dos gastos totais e o peso dos custos de persoal fronte ao total. Asi, estas 24
entidades recibiran entre 11.500 e 28.000 euros cada unha para cubrir todo tipo de
gastos de traballo e facilitar o seu labor de todo o ano.

Entre os gastos subvencionables estan os custos de persoal, incluidas as cotizaciéns &
Seguridade Social e as retenciéns do IRPF, e bens correntes e de servizos relacionados
coa actividade normal dos consellos reguladores, tales como: alugueiro de locais, bens
funxibles, electricidade, telefonia, auga, gas, envios e mensaxaria, pdlizas de seguros,
gastos de desprazamento, manutencién, aloxamento, etc.

A través destas axudas a Xunta contrible ao desenvolvemento das funcidons destas
entidades, claves no fomento e na promocién da sua producién e no control dos
alimentos de calidade. As subvenciéns son de especial relevancia para aqueles
consellos reguladores cunha facturaciéon global mais pequena e para os de recente
creaciéon, xa que son os que tenen maiores dificultades de autofinanciamento.

Ademais, estas non son as uUnicas achegas que reciben os CCRR por parte da
Conselleria do Medio Rural. Existe outra orde especifica para eles destinada a
subvencionar os programas de calidade que desenvolven co fin de mellorar e controlar
a calidade e a orixe dos produtos amparados por algunha denominacién xeografica de
calidade ou acollidos a producién ecoléxica. Neste ano hai reservados 300.000 euros a
este fin, a mesma cantidade que en 2017.

O sector agroalimentario dos produtos de calidade supén unha facturacién anual duns
400 milléns de euros e implica case 30.000 explotaciéns agrarias (moitas delas de
caracter familiar) e 900 industrias polo que ten unha grande importancia tanto desde o
punto de vista econdmico como social.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela **** DESENVOLVEMENTO REXIONAL
*

* "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

PRETO DO 90% DOS CONCELLOS GALEGOS TERA SUBSCRITOS CON MEDIO
RURAL CONVENIOS DE PREVENCION E EXTINCION DE INCENDIOS ESTE VERAN

» O Consello da Xunta autorizou hoxe a incorporacion de melloras aos acordos xa
asinadas con ata 19 municipios e mancomunidades

=  As/ mesmo, sumanse unha ducia de entidades locais a estes convenios que ata
o de agora non formalizaran a sua colaboracion

O Consello da Xunta autorizou hoxe unha serie de incorporaciéns aos convenios que
ten subscritos a Conselleria do Medio Rural cos concellos galegos para a prevencién e
extincion de incendios. Deste xeito, este veran preto do 90% dos municipios da nosa
comunidade teran asinado este acordo nalgunha das suas tres linas de actuacién: a
participaciéon na defensa contra os incendios forestais mediante a actuacién de
vehiculos motobomba de propiedade municipal, a realizaciobn de tratamentos
preventivos de xeito mecanizado en vias de titularidade municipal ou a contratacién de
brigadas para o desenvolvemento de labores de vixilancia e defensa e para a
realizacion de traballos de prevencion de forma manual. As tres linas son
subvencionadas pola Conselleria.

Entre os compromisos adquiridos polo Goberno galego tras a vaga de lumes estaba o
de incrementar o numero de municipios que disponan destes acordos e, tras un
importante esforzo, logrouse aumentar a cifra. Medio Rural contactou con cada un dos
gobernos locais para lembrarlles a stas obrigas e seguir ofrecendo a colaboracién da
Xunta de Galicia no seu cumprimento. Asi, hoxe simanse 12 novos municipios & lista
de concellos colaboradores (Ferrol, Neda, Ponteceso, O Incio, San Cristovo de Cea,
Baiona, Crecente, Dozén, Nigran, Oia, Tui e Vigo) e outros 19 mellorardn os seus
compromisos con mais brigadas, motobombas ou hectareas para a roza. Son Arteixo,
Boqueixén, Oza-Cesuras e Porto do Son, na provincia da Coruia. En Lugo, Cervantes,
Mondonedo, Navia de Suarna, Pedrafita do Cebreiro e Pol. Na provincia de Ourense,
Bafios de Molgas, Bobordas, Coles, A Peroxa, Porqueira, Sarreaus e a Mancomunidade
do Ribeiro, e en Pontevedra, Lalin, A Lama, e Portas.

Chegamos asi a ter 278 concellos con convenio, dos cales 204 contaran con brigadas
propias. En total haberd 290 brigadas despregadas en Galicia este veran a través
destes convenios, que formaran parte do operativo de prevencidn e extincién. En canto
as motobombas, chegarase a ter 115 de titularidade municipal e ata 18.203 hectéareas
para a roza baixo estas subvenciéns da Xunta.

En total, a Conselleria do Medio Rural investirda 11,7 milléns de euros nestes
convenios, orzamento que se podera incrementar en caso de que se sumen NOVOS
concellos. De feito, a Xunta mdstrase aberta a seguir sumando municipios ata chegar
ao 100% con fin de axudar os concellos nas suas obrigas.

Neste sentido, cémpre lembrar que, como novidade, este ano haberd tamén un
convenio coa Fegamp para axudar os gobernos locais a cumprir coas suas obrigas no

ambito das redes secundarias de xestion da biomasa e para o cal se achegaradn outros
seis milléns de euros.

A CONSELLERIA DO MAR DESTINA MAIS DE 163.000 EUROS A FOMENTAR A
ESPECIALIZACION MARITIMO- PESQUEIRA A TRAVES DE OITO BOLSAS DE
FORMACION

» QO Consello da Xunta autorizou hoxe o compromiso do gasto destas bolsas de
especializacion, dirixidas a titulados en ciclos formativos de Acuicultura, Andlise
e Control, e Anatomia Patoloxica e Citodiagnose

O Consello da Xunta autorizou esta mana o compromiso do gasto para a convocatoria
de oito bolsas de formacién dirixidas a titulados de ciclos formativos de grao superior
en materia de Acuicultura, Andlise e Control, e Anatomia Patoléxica e Citodiagnose.
Para o financiamento destas estadias, a Conselleria do Mar destina 163.200 euros
para as anualidades 2018, 2019 e 2020 co fin de fomentar a investigacidon e
especializacién nestas materias.

Estas bolsas de especializaciéon post-formativa son para a realizacién de practicas como
persoal auxiliar de investigacion marina. Asi, ofreceraselles aos bolseiros a
oportunidade de participar en experiencias e programas especificos de investigacion,
facilitdndolles unha preparacion practica cualificada e de probada utilidade para a
insercién na vida empresarial.

A formacioén realizarase durante dous anos no Centro de Investigaciéns Marifias (CIMA)
de Corén e no de Ribadeo. A Conselleria do Mar aposta pola especializaciéon do
alumnado e por facilitar o seu acceso ao mundo laboral; de ai o interese en convocar
estas bolsas.

Poderan optar a estas bolsas todos os alumnos titulados como técnicos en Acuicultura,
técnicos en Anadlise e Control e Técnicos en Anatomia Patoldxica e Citodiagnose. O
importe de cada bolsa inclie unha asignacién mensual bruta de 800 euros e a alta no
réxime xeral da Seguridade Social. O prazo de presentaciéon de solicitudes serd dun
mes desde o dia da publicacién da orde no DOG.

A XUNTA IMPULSA CON 1,3M€ A IGUALDADE, A CONCILIACION E A
RESPONSABILIDADE SOCIAL EMPRESARIAL EN 340 PEMES GALEGAS

» O programa inclde incentivos de ata 12.000€ para promover entre as pemes,
micropemes e autonomos a obtencion de certificados en RSE, a elaboracion e
implantacion de plans de igualdade e a conciliacion con apoios ao teletraballo e para
a flexibilidade horaria

» A Conselleria de Economia, Emprego e Industria reforza esta iniciativa
incrementando o orzamento nun 61% con respecto a 2017

= O Goberno galego aposta por que o tecido empresarial implante unha xestion
baseada en comportamentos responsables, xa que a competitividade das empresas
crecerd se existe un compromiso coa economia verde e a responsabilidade

» O obxectivo é garantir a saude e o benestar dos traballadores e un uso eficiente dos
recursos procurando unha sociedade inclusiva que integre perfis diversos

» Q@Galicia é pioneira a nivel nacional na RSE, e en 2012 foi unha das primeiras
comunidades en porier en marcha un plan especifico neste dambito

A Xunta impulsa este ano con 1,3 milléns de euros nas pemes, micropemes e
autonomos de Galicia a igualdade laboral, a conciliacién da vida laboral, persoal e
familiar e a responsabilidade social empresarial (RSE) con axudas que poden chegar ata
os 12.000 euros por empresa. O Goberno galego, no seu obxectivo de garantir a saude
e o benestar dos traballadores e traballadoras, reforza este programa de apoios
incrementando o seu orzamento en preto dun 61% con respecto a 2017, o que
permitird beneficiar 340 firmas.

A Conselleria de Economia, Emprego e Industria busca con esta actuacién que se
autorizou hoxe no Consello da Xunta fomentar a RSE, a igualdade de xénero no ambito
laboral, a corresponsabilidade e a conciliacién dos traballadores e traballadoras en
equilibrio coas necesidades organizativas da empresa. As companias que avogan por
unha xestién baseada en comportamentos responsables son mais competitivas e
desenvolven produtos e servizos de maior valor, o que tamén repercute na cidadania.

A iniciativa establece tres linas de axudas. Para a implantacion da RSE apoiarase a
obtencién de certificaciéns ou de informes de verificacién ou validacién de cdédigos de
conduta, normas ou estdndares neste ambito financiando o 80% dos custos do
proceso de certificacion ou verificacién, cun maximo de 3000 euros por empresa.

Asi mesmo, apoiarase o proceso para a elaboracién e implantacidn de plans de
igualdade co 80% dos custos cun maximo de 3000 euros por compafia. Este ano,
como novidade, financiarase o proceso para poner en marcha este tipo de plans. O
pasado ano estas axudas dirixianse as companias que certificaban que disponian
destes proxectos.

En terceiro lugar, para a conciliacién da vida laboral, familiar e persoal establécense
incentivos para o fomento do teletraballo e da flexibilidade horaria con axudas de 3000
euros por persoa traballadora beneficiada, cun limite maximo de 12.000 euros por
empresa. Este incentivo incrementarase en 1000 euros para aquelas empresas nas que
a taxa de ocupacién feminina sexa, polo menos, igual que a masculina.

A Conselleria de Economia, Emprego e Industria tamén dispén de axudas para a
adquisicion de elementos tecnoléxicos que faciliten o teletraballo; financiarase ata o
80% do investimento co tope de 1500 euros por persoa traballadora beneficiada e co
limite maximo de 5000 euros por empresa. A intensidade desta axuda verase
incrementada nun 10% para aquelas empresas en que a taxa de ocupaciéon feminina
sexa, cando menos, igual & masculina.

Ganar en competitividade
Esta actuacion enmarcase na Axenda 20 para o Emprego, no programa Emprega
feminino e no Plan de conciliacién e corresponsabilidade da Xunta. Para o Goberno

galego é na actualidade unha prioridade difundir os valores da RSE entre o tecido
produtivo, axudando as empresas a crecer e ganar en competitividade.

Neste ambito, a Xunta conta con outras ferramentas e programas para a divulgacion
da RSE, como Responsabilizate, de asesoria personalizada 4s pemes, ou Xeraciéon
Responsable, para inculcar entre a mocidade a importancia que ten no dia a dia a
integracion de comportamentos socialmente responsables. Asi mesmo, o Goberno
galego impulsa o Grupo de Representacién Empresarial Galego en RSE, formado por 13
empresas, que levan, coa colaboracién da Administraciéon autondmica, as suas
experiencias 4s pequenas e medianas empresas.

Galicia é pioneira a nivel nacional na aposta pola RSE para acadar un verdadeiro
emprego estable e de calidade. De feito, foi en 2012 unha das primeiras comunidades
en poner en marcha un plan especifico de RSE. Do que se trata, en definitiva, é de
poner a RSE no centro do modelo empresarial que se quere impulsar desde Galicia, xa
que a competitividade das empresas crecerd se existe un verdadeiro compromiso coa
economia verde e responsable.

A XUNTA FOMENTA O EMPREGO NO RURAL COA CONTRATACION DE 539
PERSOAS DESEMPREGADAS EN 253 CONCELLOS, 26 DELES ‘EMPRENDEDORES’

» A Conselleria de Economia, Emprego e Industria resolveu o programa Aprol Rural
que, con mdis de 6ME de investimento, incentiva durante 9 meses a tempo
completo a contratacion para realizar tarefas de silvicultura, biomasa, limpeza de
montes e valorizacion forestal

» Esta convocatoria, na cal unha das principais novidades foi priorizar os Concellos
Emprendedores, supon un 23% madis de investimento e un 26,8% mdis de
contratacions con respecto ao ano 2017

» /ncluido no Programa de formacion e emprendemento no rural, o obxectivo desta
medida é mellorar as oportunidades laborais e fixar habitantes nas zonas menos
poboadas de Galicia

A Conselleria de Economia, Emprego e Industria informou esta mand no Consello da
Xunta da resolucién da convocatoria do programa Aprol Rural para este ano 2018, da
cal se beneficiaran 539 persoas desempregadas de 253 concellos rurais galegos, 26
deles Concellos Emprendedores.

A Administraciéon autonémica impulsa, deste xeito, o emprego no eido rural destinando
mais de 6 milldns de euros a incentivar a contratacién de desempregados, durante 9
meses a tempo completo, para que realicen tarefas de silvicultura, biomasa ou limpeza
de montes.

Este ano, precisamente, introduciuse como principal novidade que os contratos teran
que estar relacionados coa valorizacién do sector forestal, ao tempo que se priorizaron
nestes apoios os Concellos Emprendedores. E dicir, tiveron prioridade no Aprol Rural as
administracidons locais que se adheriron ao convenio asinado entre a Xunta e a
Federaciéon Galega de Municipios e Provincias (Fegamp) para fortalecer a captaciéon de
investimento en Galicia, un acordo enmarcado na nova Lei de implantaciéon
empresarial.

En total 26 Concellos Emprendedores beneficidronse destas axudas. En concreto, son
catro da Coruna (Coirés, Dodro, Frades e A Laracha); sete de Lugo (Mondonedo, O
Savinao, Taboada, As Nogais, O Vicedo, Samos e Monforte de Lemos); 12 de Ourense
(A Teixeira, Montederramo, San Cristovo de Cea, Oimbra, Cortegada, Quintela de
Leirado, Cenlle, Monterrei, Bande, Vilamarin, Cualedro e Pontedeva), e tres de
Pontevedra (Mos, Arbo e Morana). Ningun Concello Emprendedor que solicitou a axuda
quedou sen ela e, de media, recibiron ao redor de 22.000 euros mais que o resto de
concellos beneficiarios (o dobre de axudas) e puideron contratar dous traballadores
mais que o resto de municipios.

En global, o Goberno galego priorizara este ano mais de 80 milléns de euros para os
Concellos Emprendedores a través de diferentes convocatorias de obradoiros e
programas integrados de emprego, Aprol Rural e contratacion de axentes locais de
emprego; parques empresariais, viveiros industriais e biomasa; e apoios aos mercados
excelentes e espazos activos de emprendemento.

A Conselleria de Economia, Emprego e Industria, a través do Aprol Rural, financiara o
equivalente & totalidade dos custos salariais nos contratos, incluida a cotizacién
empresarial 4 Seguridade Social segundo estea marcado no convenio colectivo vixente
no momento en que o Concello formulou a sua solicitude.

Esta lina de axudas forma parte do Plan de formacién e emprendemento no rural que o
departamento de Economia, Emprego e Industria activou por primeira vez o pasado ano
con 30 milléns de euros para mellorar as oportunidades laborais do rural e para dar un
impulso aos traballadores das zonas menos poboadas de Galicia, ao tempo que se fixa
poboacion.

Con respecto ao ano pasado, destinase un 23% mais de orzamento que facilita a
contratacién dun 26,8% mais de desempregados que contardan cunha oportunidade
para acceder ao mercado laboral. Ademais, este ano o nimero de concellos galegos
gue se benefician deste programa medra un 15,5%, e pasa dos 219 da edicién anterior
aos 253 desta convocatoria.

A XUNTA DE GALICIA ACTIVARA UN CONXUNTO DE MEDIDAS PARA
MELLORAR O PROCEDEMENTO DE VALORACION DA DISCAPACIDADE

» Reforzarase o persoal, levarase a cabo o recofiecemento automdtico da
discapacidade baixo determinados supostos, mellorarase a xestion das citas,
abordarase a simplificacion do procedemento de solicitude e impulsarase a
utilizacién da Historia Social Unica

» O obxectivo é reducir o tempo de espera na resolucion das solicitudes e para isto a
Administracion autonomica investird mais dun millon de euros na posta en marcha
destas melloras

A Conselleria de Politica Social presentou no Consello da Xunta celebrado esta mana
un paquete de medidas co obxectivo de mellorar o procedemento da valoracién da
discapacidade e reducir as listas de agarda. Asi as cousas, a primeira das actuaciéns
que esta previsto levar a cabo permitira reforzar o persoal dos equipos de valoracién
para garantir o seu bo funcionamento e a creacién de 14 novos equipos, 0 que supora
un incremento dun 74% ao pasar dos 19 equipos actuais aos 33.

Asi, seis dos novos equipos estableceranse en Pontevedra, catro en Vigo, mentres que
A Coruna, Ferrol, Lugo e Ourense contaran cun novo equipo cada unha delas. O custo
desta medida ascende aproximadamente a 1.080.000 euros, que se destinaran a
contratacién por un periodo de tempo de seis meses dun total de 51 profesionais: 16
médicos, 15 psicélogos, 14 traballadores sociais e seis auxiliares. Prevese que os
novos equipos entren en funcionamento a partir do vindeiro mes de xufo.

Por outra banda e dado que case un 30% das citas de valoraciéon son canceladas ou
non realizadas, poranse en marcha medidas para mellorar a sta xestién, incluindo
actuacions relativas a confirmacion e substitucion de citas programadas que permitan
incrementar o numero de valoracidons diarias realizadas. Neste sentido, porase en
marcha con caracter inmediato un servizo de confirmacién e recordatorio de citas a
través de SMS, remitido ao solicitante ou & persoa de contacto designada, para evitar
a non asistencia as citas de valoracién programadas.

Asi mesmo, dentro deste conxunto de medidas, reconecerase un grao de
discapacidade do 33% de xeito automatico a aquelas persoas as cales a Seguridade
Social lles tefia reconecida unha pensidon de incapacidade permanente en grao total,
absoluta ou grande invalidez.

Tamén se levard a cabo un proceso de revisiéon do procedemento de valoracién da
discapacidade e a simplificacion do modelo de solicitude, evitando a achega de
documentacién a que se poida ter acceso se o solicitante autoriza a stla consulta. O
obxectivo é que o documento sexa o0 mais sinxelo e comprensible.

Ademais, coa extension do acceso e utilizacion da Historia Social Unica Electrénica
(HSUE) —plataforma que integra nun mesmo sistema todos os datos relativos & historia
social do solicitante- facilitarase a coordinacién de todos os axentes que intervefien no
procedemento, & vez que se eliminara a necesidade de achegar documentacidon
necesaria no proceso de valoracién da discapacidade.

E, por ultimo, daraselles prioridade na valoracién da discapacidade a persoas con ELA
para que a sua resolucidon se emita no prazo maximo dun mes desde o momento da
solicitude. No futuro considérase a posibilidade de estender esta tramitacién urxente a
outras persoas con patoloxias con caracteristicas semellantes.

Todas as medidas expostas hoxe tenen como obxectivo reducir de xeito importante a
lista de espera e supofien un novo esforzo da Xunta de Galicia no impulso da atencién
as persoas con discapacidade. De feito, nos orzamentos de 2018 a partida econémica
destinada a este colectivo aumenta un 8,6% con respecto ao exercicio pasado ata
acadar os 102,8 milléns de euros, 27,5 milléns de euros mais que os que existian na
anualidade de 2009.

